
Inatsisissatut siunnersuummut nassuiaatit 

 

Nassuiaatit nalinginnaasut 

 

1. Aallaqqaasiut  

KNI A/S-ip suliaqarnera Inatsisartut peqqussutaanni nr. 4, 6. juni 1997-imeersumi Inatsisartut 

peqqussutaanni nr. 1, 31. maj 2001-imeersumi aamma Inatsisartut peqqussutaanni nr. 7, 14. 

november 2004-imeersumi allannguuteqartinneqartumi, inatsisini maleruagassiivigineqarpoq. 

Inatsisartut peqqussutaat nr. 7, 14. november 2004-imeersoq KNI A/S-ip niuernikkut 

tunngavigisai pillugit § 2-imi aalajangersakkamik allannguinermik imaqarpoq, taanna 

nunaqarfinnut nunaqarfinniillu imaatigut usinik ilaasunillu assartuussineq kiisalu aalisakkanik 

seafood-inillu tunisassianik tunisassiorneq, neqaarniat tunisassiaataat aammalu inuussutissat 

allat, kiisalu aningaasalersuinermik suliaqarneq taakkununnga atasoq atuutereersoq, 

pineqartunut ilaatinneqalerlutik annertusineqarluni.  

 

Inatsisartut peqqussutaanni nr. 7 af 14. november 2004-imi siunertaavoq nunaqarfinni 

ingerlatanik ataatsimoortitsinissamik suliniuteqarnissaq, tamatuma kingunerisaanik KNI A/S-

ip ingerlatai, nunaqarfinnut aamma nunaqarfinnit usinik ilaasunillu assartuussineq kiisalu 

aalisakknik seafood-inillu tunisassianik tunisassiorneq pineqartunut ilaatilerlugu 

annertusineqarlutik. Nunaqarfinni ingerlatanik ataatsimoortitsinissamik suliniuteqarnerup 

kingunerisaanik inuussutissarsiornermi ingerlatat nutaat arlallit KNI A/S-imut 2005-imi 

nuunneqarput aammalu KNI A/S ingerlatanut annertusissutaasunut tunngatillugu 

kiffartuunneqarnissamut isumaqatigiissuteqarnissamik pisussaaffeqalersinneqarpoq.  

 

Nunaqarfinni ingerlatanik ataatsimoortitsinissamut suliniut aallaqqaataaniilli 

aningaasaqarnikkut pitsaanngitsorujussuarmik ineriartulereerpoq aamma piffissami 2005-imi 

januaarip aallaqqaataaniit 2008-ip naaneranut KNI A/S-imi nammineq aningaasaataani 

malunnaatilerujussuarmik annaasaqarneranut kinguneqaataalluni. Taamaattumik qangali 

2006-imiit nunaqarfinni ingerlatanik ataatsimoortitsinissamut suliniut unitsinneqassasoq 

aammalu nunaqarfinni imaatigut angallassineq aamma aalisakkanik aamma seafood-inik 

tunisassianik tunisassiorneq, ingerlatseqatigiiffinni immikkoortortaasuni Assartivik A/S-imit 

aamma Arctic Green Food A/S-imit ingerlanneqartut unitsinneqassasut, aalajangiisoqarpoq. 

Ingerlatseqatigiiffinni immikkoortortaasuni marlunni taakkunani ingerlatsinermik suliaqarneq 

2007-imi ukiup affaani siullermi unitsinneqarpoq. 

 

KNI A/S-imi maannakkut ingerlatat pingaarnerit niuernermi immikkoortortani pingaarnerni 

marluusuni ataatsimoortinneqarput, nioqqutissanut immikkoortortaq aamma nukissiornermut 

immikkoortortaq. 

 

Nioqqutissanut immikkoortortaq, nunaqarfinni illoqarfinnilu pisiniarfinni quersuarnilu 

tuniniaanermik, immiaaqqanik agguaasarnermik aamma nunaqarfinni isorliunerusunilu 

suleqatigisanut kiffartuussinernik tuniniaanermik, ingerlatsivoq.  

 

Nukissiuutinut immikkoortortaq ikummatissamik imerpalasumik, uuliamik tarnutissamik 

aamma gassinik puiaasaasaniittunik eqqussuinermik, agguaasarnermik tuniniaanermillu 

ingerlatsivoq. 

 

2. Siunnersuummi immikkoortut pingaarnerit 

Siunnersuummi siunertaavoq KNI A/S-imut inatsisitigut killissaliussat, nunaqarfinni 

ingerlatanik ataatsimoortitsinissamut suliniutip unitsinneqareernerata kingorna, maannakkut 

suliaqarnermut naleqqussarneqarnissai. 

 

KNI A/S pillugu Inatsisartut peqqussutaata allanngortinneqarnissaa pillugu Inatsisartut 

inatsisaanni nr. 7, 14. november 2004-imeersumi § 2 atorunnaarsinneqarpoq. Taamaalilluni 

nunaqarfinni ingerlatanik ataatsimoortitsinissamut suliniummut matuneqareersumut 

inatsisitigut killiliussasat atorunnaarsinneqarput. 

 

Siunnersuutip atuutilernerani inatsisitigut killiliussat, KNI-ip suliffeqarfissuani maannakkut 

suliaqarnermut naapertuuttunngorlugit, naleqqussarneqassapput, tassani ingerlatassat 

pingaarnerit tassaassallutik quersuarniit niuertarfinniillu niuerneq allanillu taakkununnga 

attuumassuteqartunik niuernermik suliaqarneq. 

 

Siunnersuummi nioqqutissanik ulluinnarni atugassanik, inuussutissarsiornermi sakkunik, 

ikummatissamik imerpalasumik il.il. pilersuinermik pisortanut sullissinissaq pillugu 

atugassarititaasut niuernermik tunngaveqartut tunngavigalugit, KNI-ip Namminersorlutik 

Oqartussanut isumaqatigiissuteqarnissamut pisussaaffeqarnera ingerlateqqinneqarpoq. (§ 2, 

imm. 3).   

 

Atugassarititaasut niuernermik tunngaveqartut tunngavigalugit isumaqatigiissuteqarnissamut 

KNI-ip suliffissuani ingerlatseqatigiiffiit pisussaaffilernissaannut Naalakkersuisut 

periarfissaqarnerat, aamma suliassanik allanik, KNI A/S-ip ingerlatanik suliaqarfigisaanni, 

najukkani inuiaqatigiinnut nalinginnaasumik pingaaruteqartunik, isumaginninnissaq pillugu 

isumaqatigiissutit pineqartunut ilaatilerlugit, siunnersuummi annertusitinneqarpoq.  

Siunnersuummi usinik ilaasunillu assartuussinissaq pillugu isumaqatigiissuteqarnissamut 

aamma aalisakkanut qalerualinnullu tunitsivimmik tunisassiorfimmillu pilersitsinissamik 

atuutsitsinissamillu, KNI-ip pisussaaffeqarnera atorunnaarsinneqarpoq. 

Siunnersuutip Naalakkersuisut aamma pisinnaatippai akuersissutigissagaat nukissiuuteqar-

nermut immikkoortortap avissaartinneqarnissaa, ingerlatseqatigiiffimmillu nutaamik pilersits-

isoqarnissaa, nukissiuuteqarnermut immikkoortortap ingerlataanik nuussinikkut. Inger-

latseqatigiiffinnut inatsisitigut tunngaviusut naapertorlugit nioqqutissanik niuernerup aamma 

nukissiuutinut immikkoortortap avissaartinneqarnerisigut ingerlatseqatigiiffinnut imminnut 

attuumassuteqanngitsunut, anguneqassaaq naatsorsuuserinikkut aqutsisoqarnikkullu tamakkii-

sumik akimut ersittunik ingerlatsilernissaq. Ilaatigullu akimut ersittunngussaaq inger-

latseqatigiiffiit immikkoortut taakkua imminnut attuumassuteqanngitsut marluk tamarmik 

immikkut aningaasalersuinissamut aamma iluanaarutinik il.il. akiliuteqartarnissamut qanoq 

periarfissaqarneri ersarississaaq. Ingerlatseqatigiiffinnut avissaaqqasunut marlunnit immik-

koortitsinikkut tamakkiisumik takuneqarsinnaalissaput pissutsit atuuttut, nalornissutaasinnaa-

junnaassallunilu imminnut killiussat akimorlugit tapiissuteqartarnerit aamma ataatsimut inger-

latsinermut atortuni akiusussanik aalajangersaasarnerit. Ingerlatseqatigiiffimmik nutaamik 

pilersitsinikkut avitsinerup kingunerisaanik, aammalu nukissiuuteqarnermut immikkoortorta-

mi ingerlatat tassunga tunniunnerisigut siunnersuutigineqarpoq § 1 nr. 3-mi aalajangersakkat 

§ 1, imm. 6 aamma § 3a imm. 1 aamma 2-mi aalajangersakkat atortuulersinneqassasut. 

Avitsinikkut siunnertaasoq pingaarneq tassaavoq pilersissallugu ingerlatsineq aqutsinerlu 

maanna nukissiuuteqarnermut immikkoortortamik tamakkiisumik aallunneqartoq. Tamannali 

aatsaat pissaaq Naalakkersuisut ataatsimeersuarnermi aalajangiuppassuk avitsinikkut inger-

latseqatigiiffimmik pilersitsinissaq. Ataatsimeersuarnermut atatillugu taamatut aalajan-

gertoqarsinnaaneranut piumasaassaaq ingerlatseqatigiiffimmi ani-ngaasarsiornikkut kingune-

risassaasa tamakkiisumik qulaajarneqarsimanissaat. Avitsinissamik piviusunngortitsineq 

pisussaassaaq ingerlatseqatigiiffinnut inatsisit atuuttut aalajangersagaat tamatumunnga 

tunngasut naapertorlugit. Tamannalu ilaatigut isumaqarpoq siulersuisut naa-tsorsuutinik pis-

sutsinut atuuttunut malinnaatinneqartunik saqqummiussaqarnissaannik, avitsinissamullu anin-

gaasartuutissanut missingersuusianik kukkunersiuisuniillu oqaaseqaatinik, ataatsimeersuar-

nermi ingerlatseqatigiiffimmik avitsisoqarsinnaaneranik inaarutaasumik aalajangiisoqanngin-

nerani.  

 

Inatsisissatut siunnersuut Inatsisartut peqqussutaannut atuuttumut sanilliullugu 

Oqaasertaliineq atuuttoq Inatsisissatut siunnersuut 

 § 1 

 

KNI A/S pillugu inatsisartut peqqussutaat nr. 

4, 6. juni 1997-imeersumi Inatsisartut 

inatsisaanni nr. 1, 31. maj 2001-imeersumi 

aamma Inatsisartut inatsisaanni nr. 7, 14. 

oktober 2004-imeersumi 

allannguuteqartinneqartumi makkua 

allannguutigitinneqarput: 

§ 2. Ingerlatseqatigiiffissuarmi KNI-mi 

ingerlatseqatigiiffiit niuernermik 

tunngaveqarlutik makkuninnga, niuernerullu 

tungaatigut taakkununnga atareersunik 

ingerlatsissapput: 

1) Quersuarniit niuertarfinniillu niuerneq. 

2) Aalisakkanit qalerualinnillu 

tunisassiassanit, neqaarniat tunisassiaataannit 

inuussutissanillu allanit nioqqutissiorneq 

aammalu pineqartunut tunngatillugu 

aningaasalersuisalernissaq ilanngullugu. 

3) Usinik ilaasunillu nunaqarfinnut 

nunaqarfinniillu imaatigut assartuineq. 

Imm. 2. Ingerlatseqatigiiffiit 

ingerlatseqatigiiffinni aqutani tamakkiisumik 

ilaannakuusumilluunniit pigisaminni 

suliffeqarfiit allat suleqatigalugit allanillu 

ateqartitsillutik ingerlatsinertik 

ingerlassinnaavaat. 

Imm. 3. Naalakkersuisut ingerlatseqatigiiffiit 

pisussaaffilersinnaavaat nioqqutissanik 

ulluinnarsiutinik, inuussutissarsiornermut 

atortunik, ikummatissanik imerpalasunik 

pilersuinermi kiisalu usinik ilaasunillu 

imaatigut assartuinermi pisortat sullissinerat 

pillugu niuernermik tunngaveqartumik 

atugassaqarfiusunik 

isumaqatigiissuteqartarnissaannut. 

Aammattaaq Naalakkersuisut 

ingerlatseqatigiiffiit pisussaaffilersinnaavaat 

suliassaqartitsineq annertusarniarlugu 

suliniutit, matumani aamma tunitsivinnik 

tunisassiorfinnillu pilersitsinissamik 

attassiinnarnissamilluunniit siunertaqartut 

pillugit niuernermik tunngaveqartumik 

atugassaqarfiusunik 

isumaqatigiissuteqartarnissaannut. 

 

1.  § 2 imatut oqaasertalerneqassaaq: 

”§ 2.  KNI A/S siunertanut malittarisassani 

allassimasunut naapertuuttumik quersuarniit 

pisiniarfinniillu niuernerup allatigullu 

tamatumunnga atatillugu niuernermik 

suliaqarnerup iluanni niuernermik 

tunngaveqartumik suliaqarnermik 

ingerlatsivoq. 

  Imm. 2.  KNI A/S ingerlatseqatigiiffinni 

immikkoortortaasuni tamakkiisumik 

ilaannaasumilluunniit pigineqartuni, 

suliffeqarfiit allat suleqatigalugit aamma 

allanik taaguuteqarluni, suliaqarnermik 

ingerlatsisinnaavoq. 

  Imm. 3.  Nioqqutissanik atuinermi 

atorneqartartunik, inuussutissarsiornermi 

sakkunik aamma ikummatissamik 

imerpalasumik pilersuinermik pisortani 

sullissinissaq pillugu atugassarititaasut 

niuernermik tunngaveqartut tunngavigalugit 

isumaqatigiissuteqarnissamut 

Naalakkersuisut KNI A/S 

pisussaaffilersinnaavaat.  

  Imm. 4.  Namminersorlutik Oqartussanut, 

suliffeqarfinnut, kattuffinnut imaluunniit 

Kalaallit Nunaanni pisortat sullissiviinut 

suliassanik allanik najukkami 

inuiaqatigiinnut, KNI A/S-ip 

suliaqarfigisaanni, nalinginnaasumik 

pingaaruteqartunik isumaginninnissaq 

pillugu atugassarititaasut niuernermik 

tunngaveqartut tunngavigalugit 

isumaqatigiissuteqarnissamut KNI A/S 

Naalakkersuisut pisussaaffilersinnaavaat.” 

   

§ 3 a. KNI A/S-ip ingerlatseqatigiiffiit 

aqutaanni aktianik nioqquteqarnissaminnut 

2.   § 3 a-imi imm. 3-4-tut ilanngunneqarpoq: 

”Imm. 3.  Nukissianut immikkoortortaqarfiup 

imaluunniit ingerlatseqatigiiffiit taakku 

kattussinikkut agguinikkulluunniit il.il. 

suliffeqarfimmik tigusinermut 

peqataanissaannut akuersinissaminnut 

naalakkersuisut piginnaatinneqarput. 

Imm. 2. KNI A/S-ip ingerlatseqatigiiffiit 

aqutaani aktianik nioqquteqarneq imaluunniit 

ingerlatseqatigiiffiit taakku kattussinikkut 

agguinikkulluunniit il.il. suliffeqarfimmik 

tigusinermut peqataanerat pisinnaavoq 

iliuuseqarnerup kingorna aktiaateqarluni 

ingerlatseqatigiiffiit pillugit inatsimmi § 2 

naapertorlugu ingerlatseqatigiiffiup aqutsisup 

ingerlatseqatigiiffimmik aqutamut 

attuumassuteqarneratut ittumik 

Namminersornerullutik Oqartussat 

ingerlatseqatigiiffimmut 

attuumassuteqarnerunnaarnerat 

naapertorlugu. 

ikummatissamik imerpalasumik tuniniaalluni 

suliaqarnera avissaartillugu aamma 

suliaqarnerit immikkoortinneqartut 

aallarniutitut akiliutigalugit nutaamik 

aktiaatileqatigiiffimmik pilersitsinikkut, KNI 

A/S aggulunneqassasoq, Naalakkersuisut 

akuerisinnaavaat. 

  Imm. 4.  § 1, imm. 6-imi aamma § 3 a, imm. 

1-imi aamma 2-imi aktiaatileqatigiiffiit § 3 a, 

imm. 3 malillugit pilersinneqarsimasut, 

pineqartunut ilaapput.” 

 

 § 2 

 

Inatsisartut inatsisaat atuutilerpoq ulloq 1. 

januar 2017. 

 

3. Pisortanut aningaasaqarnikkut allaffissornikkullu sunniutaasussat 

Siunnersuut pisortanut aningaasaqarnikkut imaluunniit allaffissornikkut pitsaanngitsumik 

sunniutaasussanik malitseqassanngilaq. Siunnersuutip ingerlatani Ingerlatseqatigiiffissuup 

KNI-ip ataatsimoortumik suliaqarnerani ingerlanneqartuni, aningaasaqarnerup 

paasiuminarnerulernissaa ammaassinnaassavaa. KNI A/S naliliivoq KNI A/S-imut 

ataasiannartumik aningaasartuutissat minnerpaamik 1 mio. koruuniussasut. 

Aningaasartuutissanut ilaapput ilaatigut ingerlatseqatigiiffimmik nutaamik pilersitsinissamut 

inatsisilerituunik ikiorteqarneq, ilaatigut KNI A/S-ip aningaasalersuinermut 

isumaqatigiissutaasa tamarmik isumaqatiginninniutigineqaqqinnissaannut inatsisilerituunik 

ikiorteqarneq, taakkua akiligassanngortussaammata KNI aggulunneqassappat. Akissaatinut 

pisortaasunut aamma siulersuisunut aningaasartuutaanerusussat naatsorsuutigineqarpoq 1 

mio. kr.-iunissaat, taamaattoq tunuarsimaaffigineqarpoq KNI A/S-ip nukissiuutinut 

immikkoortortaata maanna pisortaasut sulisoralugit sipaarutissarsiarineqarsinnaasut.  

 

4. Inuussutissarsiortunut aningaasaqarnikkut allaffissornikkullu sunniutaasussat  

Siunnersuut inuussutissarsiortunut aningaasaqarnikkut imaluunniit allaffissornikkut 

kinguneqassanngilaq.  

5. Avatangiisinut, pinngortitamut inuillu peqqissusaannut sunniutaasussat 

Siunnersuut avatangiisinut, pinngortitamut inuillu peqqissusaannut kinguneqassanngilaq. 

 

6. Innuttaasunut sunniutaasussat 

Innuttaasunut sunniuteqassasoq naatsorsuutigineqanngilaq.  

 

7. Sunniutaasussat annertuut allat 

Siunnersuut annertuunik allanik kinguuneqassanngilaq. 

 

8. Oqartussaasunut kattuffinnullu il.il. tusarniaaneq 

Siunnersuut piffissami 2016-imi juunip 6-aniit juulip 4-anut tusarniaaffigineqartunut 

makkununnga nassiunneqarpoq:  

 

GE – Kalaallit Nunaanni Sulisitsisut  

NUSUKA  

SIK  

KANUKOKA  

Kommuneqarfik Sermersooq  

Qaasuitsup Kommunia  

Qeqqata Kommunia  

Kommune Kujalleq  

IMAK  

PIP  

ASG  

Naalakkersuisut Siulittaasuata Naalakkersuisoqarfia 

Aningaasaqarnermut Naalakkersuisoqarfik 

Aatsitassanut Ikummatissanullu Naalakkersuisoqarfik 

Nunanut Allanut Pisortaqarfik 

Ineqarnermut, Sanaartornermut Attaveqaqatigiinnermullu Naalakkersuisoqarfik 

Aalisarnermut, Piniarnermut Nunalerinermullu Naalakkersuisoqarfik 

Peqqissutsimut Naalakkersuisoqarfik 

Ilaqutariinnermut, Naligiissitaanermut, Isumaginninnermut Inatsisinillu Atuutsitsinermut 

Naalakkersuisoqarfik 

Ilinniartitaanermut, Kultureqarnermut, Ilisimatusarnermut Ilageeqarnermullu 

Naalakkersuisoqarfik 

Pinngortitamut, Avatangiisinut Nukissiuuteqarnermullu Naalakkersuisoqarfik 

 

Siunnersuut taamatuttaaq piffissami tassani Namminersorlutik Oqartussat tusarniaanermut 

nittartagaaniitinneqarpoq.  

Tusarniaanermut akissuteqaatit makkunanngaaneersut tiguneqarput: 

Kalaallit Nunaanni Sulisitsisut, Naalakkersuisut Siulittaasuata Naalakkersuisoqarfia, IMAK, 

Ineqarnermut, Sanaartornermut Attaveqaqatigiinnermullu Naalakkersuisoqarfik, Nunanut 

Allanut Pisortaqarfik, Qeqqata Kommunia, Aningaasaqarnermut Naalakkersuisoqarfik, 

KANUKOKA, Aatsitassanut Ikummatissanullu Naalakkersuisoqarfik, Kommuneqarfik 

Sermersooq aamma KNI.  

 

Tusarniaanermut akissuteqaatit tamarmik tamakkiisunngorlugit Inatsisartuni 

ataatsimiititaliamut suliarinnittussamut ilanngullugit nassiunneqarput.  

 

Naalakkersuisut tusarniaanermut akissuteqaatinut oqaaseqaataat naqinnernik uingasunik 

allassimapput. 

 

Tulliuttuni tusarniaanermut akissuteqaatit aammalu allannguutissatut siunnersuutit 

tusarniaanerup nalaani tiguneqartut sammineqassapput. Oqaatigineqassaaq tusarniaanermut 

akissuteqaatit uingasumik allassimasut, taamaallaat pingaaruteqarnerannik naliliineq 

tunngavigalugu pingaarnerinnartigut issuarneqarmata.  

 

Sulisitsisut, Naalakkersuisut Siulittaasuata Naalakkersuisoqarfia, IMAK, Ineqarnermut, 

Sanaartornermut Attaveqaqatigiinnermullu Naalakkersuisoqarfik, Nunanut Allanut 

Pisortaqarfik, Qeqqata Kommunia, KANUKOKA, Aatsitassanut Ikummatissanullu 

Naalakkersuisoqarfik inatsisissatut siunnersuummut oqaaseqaatissaqarsimanngillat 

 

Qeqqata Kommunia Inatsisartut inatsisaannut siunnersuuterpiamut 

oqaaseqaatissaqarsimanngilaq, kisianni allalluni piffissap qanittup iluani KNI A/S-ip 

aggulunneqarnissaa naleqquttutut kommunip isiginngikkaa, tassami Kommuni isumaqarmat 

ingerlatseqatigiiffiup aningaasaqarnera patajaatsuunngitsoq. Nioqqutissanut immikkoortortap 

(Pilersuisoq) ukiumoortumik naatsorsuutit malillugit 300 mio. koruuninik 

aserfallatsaaliinermi kinguaattooruteqarnera Qeqqata Kommuniata innersuussutigaa.  

 

KNI A/S-ip aggulunneqarnissaa pillugu aalajangerneq patajaatsumik aningaasaqarnikkut 

tunngaveqartumik pissasoq, Naalakkersuisut isumaqatigaat. Inatsisartut inatsisaata 

allannguuteqartinneqarnissaanut siunertaasoq pingaarneq tassaavoq, inatsisip KNI A/S-ip 

maannakkut suliaqarneranut naleqqussarneqarnissaa.  Usinik ilaasunillu angallassinermik 

aamma aalisakkanut qalerualinnullu tunitsivinnik tunisassiorfinnillu suliaqarneq, siunnersuut 

malillugu KNI A/S-ip kiffartuussinissamut isumaqatigiissutaanni ilaatinneqarnissaannut 

pisussaaffeqarneq ilaajunnaassaaq, suliassanik allanik isumaginninneq KNI A/S-ip allakkat, 

aningaaseriveqarnerup aamma umiarsualivimmi oqartussaaffiup il.il. iluani suliarisariigai, 

Inatsisartut inatsisaata allannguuteqartinneqarnissaanut siunnersuummi ilanngullugit 

allanneqarlutik. 

Tamatuma saniatigut  nukissiuuteqarnermut immikkoortortap suliaannik avissaartitsinikkut 

ingerlatseqatigiiffimmik nutaamik pilersitsinerup akuersissutigineqarsinnaaneranut 

Naalakkersuisut piginnaatinneqarnerat ilanngunneqassasoq siunnersuutigineqarpoq. 

Siunnersuut isumaqanngilaq KNI A/S-ip avinneqarnissaa piviusunngortinneqassasoq. 

Tamanna aatsaat pissaaq, avitsinikkut ingerlatseqatigiiffimmik nutaamik pilersitsinissaq 

pillugu aalajangerneq, Naalakkersuisut ataatsimeersuarnermi akuerippassuk. Tamanna 

pillugu aalajangernermut, ingerlatseqatigiiffimmut aningaasaqarnikkut sunniutaasussat 

tamakkiisumik paasinarsisinneqarnerat, tunngavigineqassaaq. Avitsinerup 

piviusunngortinneqarnera, ingerlatseqatigiiffinnut inatsimmi tamanna pillugu maleruagassat 

malillugit pisussaavoq. Tamanna ilaatigut isumaqarpoq, ataatsimeersuarnermi 

ingerlatseqatigiiffimmik avitsinissap akuerineqarnissaa pillugu 

aalajangertoqarsinnaalernissaanut, siulersuisut naatsorsuutit pissutsinut malinnaatitat 

aamma avitsinissamut pilersaarut missingersuutitaqartoq aamma kukkunersiuisup 

nalunaarutaanik imaqartoq saqqummiutissagaat.    

 

Ingerlatat inatsimmi atuuttumi ”nunaqarfinni ingerlatanik ataatsimoortitsinissamut 

suliniummut” tunngatinneqartut siunnersuummi peerneqarmata neriulluarnartoq, 

Kommuneqarfik Sermersooq isumaqarpoq. 

 

Nukissiuuteqarnermut immikkoortortap avissaartissinnaanissaanut periarfissiisoqarmat 

aamma Kommuneqarfik Sermersuup neriulluarnartuutippaa, aammalu neriuutigalugu 

taamatut avissaartitsineq tamatuma kingorna pissasoq.  

 

Kommuneqarfik Sermersooq isumaqarpoq, suliassaqarfinni namminersortut niuerfianni 

suliaqarfigineqarsinnaanngitsuni KNI taamaallaat ingerlatsisariaqaraluartoq. Tamatuminnga 

inatsimmi erseqqissaanissaq Kommuneqarfik Sermersuup ujartorpaa. KNI Engros 

assersuutigalugu Nuup illoqarfiani, namminersortut suliaqartuusut arlaallit 

suliaqarfigisarigaluanni, suliaqartoq Kommuneqarfik Sermersuup innersuussutigaa. Tamanna 

namminersortut aningaasaleerusussuseqarnerannut akimmisaartitsisinnaasoq Kommuneqarfik 

Sermersuup aarleqqutigaa. 

 

KNI A/S-ip suliaqarfiisa nunami sumiiffinnut aalajangersaaviginissaa, siunnersuutip 

avataaniippoq. KNI A/S-ip suliaqarfiisa killissalersorneqarnerat maannamut 

apeqqutaasimavoq, KNI-ip kiffartuunneqarnissamut isumaqatigiissutaannik 

isumaqatiginninniarnermut atatillugu maleruagassiivigineqartartoq. Naalakkersuisut 

isumaqarput periaaseq taanna pitsaasuusimasoq aammalu kiffartuunneqarnissamut 

isumaqatigiissutit isumaqatiginninniutigineqarnerannut ataatillugu aaqqiissutissanik, 

illoqarfinni assigiinngitsuni niuerfinni pisunut naleqquttumik, nassaarniartarnermi 

illuatungeriinni eqaannerutitsisimasoq.  

     

Kommuneqarfik Sermersuup aamma siunnersuutigaa suliaqarfinnut ataasiakkaanut 

tamaginnut naatsorsuutit ilaanniittunik siunissami saqqummersitsisarnissamik KNI 

pisussaaffilerneqassasoq, taamaalilluni paasissutissiissutigineqartassalluni suut 

ingerlatseqatigiiffissuarmi aningaasarsiutigineqarnersut, aammalu suut aningaasanik 

annaasaqarfiusarnersut. 

 

Aningaasaqarnermut Naalakkersuisoqarfik tusarniaanermut akissuteqaammini allappoq, 

siunnersuutip ilaanut nukissiuutinut ingerlatsiviup avissaartinneqarnissaata aammalu 

nukissiuutinut ingerlatsiviup ingerlataasa aggulunneqarnerisigut tunniunneqarnerisigullu 

ingerlatseqatigiiffimmik nutaamik pilersitsinissap akuersissuteqarfiginissaanut tunngasoq 

nalornissutigineqartoq. Aningaasaqarnermut Naalakkersuisoqarfiup tamatumunnga 

tunngatillugu ersarissuutitsinissamut misissueqqissaarneq 2014-imi decembarimi Deloitte-mit 

suliarineqartoq aammalu 2015-imi februaarimi Namminersorlutik Oqartussanut 

saqqummiunneqartoq innersuuppaa.  

 

Inatsisissatut siunnersuummi allassimavoq, nioqqutissanut immikkoortortap aamma 

nukissiuutinut immikkoortortap ingerlatseqatigiiffinnut inatsisitigut 

avissaartinneqarnissaannut aammalu ingerlatat ingerlatseqatigiiffinni marlunni imminnut 

attuumassuteqanngitsuni ingerlateqqinnissaannut siunertaasoq pingaarneq tassaasoq, 

naatsorsuutitigut aqutsinikkullu tamakkiisumik ersarissuutitsinerup anguneqarnissaa, 

taamaalilluni atuuffiit ataatsimoorussat akimorlugit tapiiffigisarnerisa – krydssubsidiering-ip 

nalornissutigineqarsinnaanera peerneqarsinnaaqqullugu.  

 

Kisiannili ersarissuutitsinissamut misissueqqissaarnermi Deloitte naliliivoq KNI ullumikkut 

aningaasaqarnermi nalunaarsuisarnerni qaffasissumik immikkuualuttortalersuisartoq, 

aammalu ukiumoortumik nalunaarusiami immikkoortortani ataasiakkaani aningaasaqarnikkut 

angusanut nassuiaatit pingaarnerit takuneqarsinnaasut. Kukkunersiuisullu Deloitte-kkut ilu-

tigisaanik ilisimasaqarfiginngilaat pissutsit eqikkaanissamut tunngaviusinnaasut, ingerlatsine-

rmi immikkoortortat – divisionit – akornanni tapiiffigeqatigiittoqartarnersoq, soorluttaaq 

aamma pasinartoqarsimanngitsoq immikkoortortat ingerlatsiviusut akornanni aningaasanik 

nuussisoqartarsinnaanera, suliassaqarfiit akimorlugit tapiissuteqartarnertut taaneqarsin-

naasunik.   

 

Aqutsinikkut aalajangiisinnaatitaanerit tamaasa Naalakkersuisunut ataatsimeersuarnermik 

ingerlatsisartuusutut tunniunneqartut, ilanngullugu aamma aaqqiissutissaq taanna KNI-p 

siunissami aaqqissuussaaneranut pitsaanerpaajusutut isigineqassappat, ingerlatseqatigiiffiup 

avinneqarnissaanik akuersinissamut aalajangiisinnaatitaaffik, atorsinnaanissaannut 

Naalakkersuisut inatsisartunit tapersersorneqarnissaat, siunnersuummi qulakkeerneqassaaq. 

 

Siunnersuut isumaqanngilaq KNI A/S-ip avinneqanrissaanik piviusunngortinneqassasoq. 

Tamanna aatsaat pissaaq, agguluinikkut ingerlatseqatigiiffimmik nutaamik pilersitsinissaq 

pillugu aalajangerneq, Naalakkersuisut ataatsimeersuarnermi akuerippassuk. Tamanna 

pillugu aalajangernermut, ingerlatseqatigiiffimmut aningaasaqarnikkut sunniutaasussat 

tamakkiisumik paasissutissiissutigineqarnerat tunngavigineqassaaq. Avitsinerup 

piviusunngortinneqarnera, ingerlatseqatigiiffinnut inatsimmi tamanna pillugu maleruagassat 

naapertorlugit ingerlanneqassaaq.  

 

Kalaallit Nunaanni aktiaatileqatigiiffinnut inatsisini maleruagassani ”Aktiaatileqatigiiffiit 

pillugit Kalaallit Nunaannut inatsisip atortuulersinneqarneranut peqqussut” ulloq 27. juni 

2008 saqqummersinneqartoq, malinneqartussaavoq.  

 

Naalakkersuisut pisinnaatitaanertik ataatsimeersuarnermi ingerlatseqatigiiffinnut inatsimmi 

aalajangersakkat naapertorlugit malittarisassanik allannguisinnaaneq, ingerlatseqatigiiffim-

mi aningaasanik nammineq pigisanik qaffaasinnaaneq imaluunniit appaasinnaaneq inger-

latseqatigiiffissuarmi KNI-mi atorsinnaavaat. Taamaasillutik Naalakkersuisut inatsisit atuut-

tut naapertorlugit pisinnaatitaaffeqarput KNI-mi ingerlatseqatigiiffiit aningaasaqarnerannik 

naleqqussaasinnaanermut tunisinikkut, kattussinikkut, agguinikkut, pigisanik nalilinnik ilas-

susiinikkut aningaasaatinik appaanikkut il.il.  

 

Eqqaaneqareersutut akimut ersittumik ingerlatsineq pillugu nalilersuineq Aningaasaqarner-

mut Naalakkersuisoqarfimmit tusarniaanermi akissummi ilanngunneqartoq Inatsisartut ata-

atsimiititalianni sulinissamut atugassatut nassiunneqarpoq. Akimut ersittumik ingerlatsineq 

pillugu nalilersuineq aamma ilaavoq tunuatungaani paasissutissaatitut inatsisissatut siun-

nersuummik matuminnga suliaqarnermi. Akimut ersittumik ingerlatsineq pillugu nalilersuineq 

suliaavoq naatsorsuutit piffissami 2011-miit 2013/2014-imoortut tunngavigalugit, naamman-

natillu aalajangiinissamut tunngavigissallugit siunissami ingerlatseqatigiiffissuaq avinneqas-

sappat.   

 

Aningaasaqarnermut Naalakkersuisoqarfik aamma allappoq siunnersuutip aningaasaqarnikkut 

sunniutissaasa nassuiarneqarnerat tamakkiisumik nassuiaaviunngitsut, tassami ingerlatsinerup 

aallunneqarnerani, angisuunik ingerlatsinerup iluaqutissartaannik atorluaanermi aammalu 

ingerlatseqatigiiffiup maannakkut atugassarititaasut allannguuteqartinnagit 

aningaasalersorneqarnerata ingerlaannarnerani iluaqutissartaasut 

isummerfigineqarsimanngimmata. 

 

Akimut ersittumik ingerlatsineq pillugu misissueqqissaarnermi taamaalilluni allassimavoq, 

immikkoortortat (nioqqutissanut immikkoortoq aamma nukissiuutinut immikkoortoq) marluk 

ingerlatseqatigiiffissuarmi ataatsimi ataqatigiissinneqarlutik aaqqissuussinerup 

attatiinnarneqarnerani, immikkoortortat iluanni ingerlatsineq aallunneqarnerulersinnaasoq, 

peqatigisaanillu angisuunik ingerlatsinermi iluaqutissartaasut suli atorneqarsinnaassallutik. 

Ingerlatsinerup aallunneqarnissaanik aamma angisuunik ingerlatsinermi iluaqutissartaasunik 

periarfissaarutsitsisoqassappat tamanna qanoq akeqassanersoq, akimut ersittumik 

ingerlatsineq pillugu misissuinermi allassimanngilaq, kisianni Aningaasaqarnermut 

Naalakkersuisoqarfik naliliivoq aningaasat annikinngitsut pineqartut ilimanartoq, aammalu 

aningaasartuutissat missiliorneqassasut kaammattuilluni.  

 

Avitsinissaq pillugu aalajangerneq avitsinissamut pilersaarut aamma avitsinissamut 

nassuiaat tunngavigalugit siulersuisunit aalajangiiffigineqassaaq. 

Ingerlatseqatigiiffissuarmik avitsinissamut malittarisassanik allannguinissaq pisariaqarpoq 

aammalu ataatsimeersuarnermi akuerineqartussaalluni, tassani tamanna pillugu 

aalajangiineq Naalakkersuisunit aalajangiiffigineqassalluni. Aalajangerneq taanna, 

naatsorsuutini kisitsisit malinnaatitat kingulliit aamma ingerlatseqatigiiffiup maannakkut 

aningaasaqarnikkut inissisimanera aammalu niuerfimmi unammilligassat 

ingerlatseqatigiiffiup maannakkut aammalu siunissami aqqusaartagassai ilanngullugit, 

tunngavigalugit pissaaq. Naatsorsuutini kisitsisit malinnaatitat aamma misissueqqissaarnerit 

aallaavigalugit avitsinissaq pilersaarummik takusassaqanngippat, agguluinermi 

ingerlatsinermi aningaasaqarnikkut iluaqutissartaasut imaluunniit ajoqutissartaasut 

nalilersornissaannut tunngavissaqassanngilaq. Aningaasaqarnermut Naalakkersuisoqarfiup 

oqaatigaa angisuunik ingerlatsinermi iluaqutissartaasut annaaneqassappata tamanna qanoq 

akeqartutut naatsorsuutigineqarsinnaanersoq akimut ersittumik ingerlatsineq pillugu 

misissueqqissaarnermi allassimanngitsoq aammalu aningaasartat ikinngitsut pineqartut 

ilimanartoq Aningaasaqarnermut Naalakkersuisoqarfiup naliliinera paasissutissanik 

sunilluunniit tunngavilersorneqanngilaq. Agguluinissamut siunertaasut pingaarnerit ilaat 

tassaavoq, maannakkut Nukissiuutinik niueruteqarnermi immikkoortortami ingerlatsinerup 

aqutsinerullu tamakkiisumik aallunneqarnissaannut aaqqissuussaanikkut killiliussassanik 

pilersitsinissaq.  

 

Aningaasaqarnermut Naalakkersuisoqarfiup innersuuppaa akimut ersittumik ingerlatsineq pi-

llugu nalunaarusiaq, tassani takuneqarsinnaammat KNI ullumikkut avataaneersunik isu-

maqatigiissuteqarnikkut aningaasalersuisoqartoq, taamatullu aaqqissuussineq annertusiartor-

tuulluni, ingerlatseqatigiiffiullu oqimaaqatigiissitsinerani ataatsimoortumi pingaaruteqartumik 

inissisimalluni. Deloitte-p nalilerpaa periarfissaqassasoq aaqqissuussinerit pineqartut inger-

latiinnarneqarsinnaanerat allannguuteqartinnagit, ingerlatsineq ingerlatseqatigiiffissuup iluani 

ingerlatseqatigiiffinni minnerusuni inissinneqassappat, kisiannili aningaasalersuinissamut 

aaqqissuussinerit ingerlateqqinneqarsinnaassanngitsut maannakkutut pitsaatigusumik aaqqis-

suussatut, ingerlatseqatigiiffissuup iluani ingerlatsiviit ingerlatseqatigiiffinnut imminnut at-

tuumassuteqanngitsunut aggulunneqassagaluarpata.   

 

Kiisalu Aningaasaqarnermut Naalakkersuisoqarfiup aarlerinaateqartippaa inatsisissatut siun-

nersuut taassumalu iluani KNI A/S-ip avinneqarsinnaaneranut pisinnaatitsissut nammineq 

aningaasalersuinermut akitsorsaataassasoq, pisinnaatitsineq atorneqassagaluarpalluunniit.  

 

Aningaasaqarnermut Naalakkersuisoqarfiup taamaasilluni oqaatigaa naatsorsuutigisariaqartoq 

maanna aningaasalersuisuusut aamma aningaasalersuisuusinnaasut taamatut pisinnaatitsis-



 12 

suteqarnera annertusisumik nalorninaatitut isigissagaat, taamaattumillu pissusissamisoortumik 

akilersinniassagaat, tamatumalu qanorluunniit ilioraluaraanni KNI-ip avataaniit aningaasa-

lersuisoqarnerata akisunerulerneranik kinguneqassasoq.  

 

KNI A/S-ip aningaasanik attartortarfiisa nalilersuineranni isumaqartoq tassaavoq Naalak-

kersuisut maannamutut ingerlatseqatigiiffimmik kisimiillutik piginnittutut inissisimanerat, 

aammalu kiffartuussinissamut isumaqatigiissummi illuatungiunerat. Siunnersuummi § 3-mi 

imm. 3-4-ap nutaap erseqqissarneqarpoq Naalakkersuisut pisinnaatinneqarnerat KNI-mi 

ingerlatseqatigiiffissuup aaqqissuussaanikkut ineriartortissinnaaneranut aammalu ilaasoq 

ingerlatseqatigiiffik avitsinikkut pilersinneqartoq, § 1-imi imm. 3-mi ingerlatseqatigiiffiit al-

lequtaasut saniatigut. Aningaasalersuisartut KNI-imi ingerlatseqatigiiffiit akiliisinnaassusiisa 

nalilersorneqarneranni aningaasat nammineq pigisat ingerlatseqatigiiffiillu avitsinerup 

kingorna ingerlatsisuusussat isaatitsineri aallaaviussapput. Taamaattumik siumoortumik 

eqqikkaasoqareersinnaanngilaq avitsineq erniat qaffariarnerannik aningaasalersuinermilu 

aningaasartuutit qaffannerannik kinguneqassanersoq imaluunniit taamaassannginnersoq. 

Uuliamik niuernermut tunngasumik ingerlatseqatigiiffik sinneqartoorfiusartoq assersuuti-

galugu pitsaasumik akiliisinnaassuseqartutut nalilerneqassaaq, taamalu aningaasalersuiner-

mut aningaasartuutikinnerussalluni. Taamaattumik Naalakkersuisut Aningaasaqarnermut 

Naalakkersuisoqarfiup isummersuutai isumaqatiginngilaat, avitsisinnaanermut pisinnaatitsis-

sut nammineq nalorninartorsiortitsissutitut kinguneqarsinnaasoq, tamannalu KNI-ip anin-

gaasalersorneqarneranut akitsorsaataassasoq.  

 

Aningaasaqarnermut Naalakkersuisoqarfik ataatsimut isigalugu naliliivoq ingerlatseqatigiif-

fissuup ingerlatseqatigiiffinnut immikkoortunut marlunnut avinneqarsinnaaneranut 

tunngasumik apeqqummi annertuumik apeqqutaasoq suut pingaarnerutinneqarnersut. Tamak-

kiisumik akimut ersittumik ingerlatsineq imaluunniit aaqqissuulluakkamik ingerlatsineq, an-

nertuunik ingerlatsinikkut iluaqutissarsiassat aammalu ingerlatseqatigiiffiup maanna anin-

gaasalersorne-qarneranut atugassarititaasut atuuttut.  

 

Ingerlatseqatigiiffimmik avitsineq, tamakkiisumik ersarissuutitsinissaq ingerlatsinermik 

aallussinerulernermit, angisuunik ingerlatsinermi iluaqutissartaasut atorluarneqarnissaannit 

aamma ingerlatseqatigiiffiup atugassarititaasut allannguuteqartinnagit 

aningaasalersorneqarnerata ingerlaannarnissaanit pingaarnerutinneqassasoq pillugu 

apeqqutaasoq Naalakkersuisut isumaqatiginngilaat. Mianerisassat ataatsip 

pingaartinneqarnerani allat pingaartinneqarnissaat mattunneqanngilaq. Ajornartorsiutit 

tamarmik immikkoortut tassani pineqarput, ingerlatseqatigiiffimmit ingerlatseqatigiiffimmut 

assigiinngitsumik aalajangiiffigineqartariaqartut. Siunnersuut nammineq 

kinguneqartussaanngilaq aalajangiisoqassasoq ingerlatseqatigiiffimmik nutaamik 

pilersitsisoqarnissaanik avitsinikkut, kisiannili taamaallaat periarfissaq taanna siunissami 

ammassasoq, aammalu ingerlatseqatigiiffimmik avitsisinnaaneq inatsimmi ilaassasoq. 

KNI A/S-ip tusarniaanermi akissummini oqaatigaa KNI A/S oqaaseqaatissaqanngitsoq siun-

nersuutip immikkoortuanut ingerlatseqatigiiffimmik pissutsinut atuuttunut naleqqussarnissaa 

eqqarsaatigalugu, aalajangersakkat nunaqarfinni sulianik ataqatigiissaarinermut attuumas-

suteqartut peerneqarnerat eqqarsaatigalugu. 

 

Siunnersuummi immikkoortumut Naalakkersuisunik periarfissiisumut ingerlatseqatigiifffis-

suarmik KNI-mik pisussaaffiliisinnaanermut niuernikkut atugassarititaasut iluanni isu-

maqatigiissuteqarsinnaanermut suliassanik inuiaqatigiinnut attuumassuteqartunik suliaqartar-

nissamut, KNI isumaqarpoq aalajangersagaq ammavallaartumik suliaasoq, pissutsinullu atuut-

tunut naleqqussartariaqartoq, taamalu taamaallaat suliassanik Namminersorlutik Oqartussaniit 

aamma ingerlatseqatigiiffinniit suliassiisoqarsinnaasunngorlugu. KNI A/S-ip assersuutitut 

oqaatigaa kommunit arlaqartut pilersaaruteqartut kommunit nunaqarfinni allaffiinik atorun-

naarsitsisarnissaannik, taamaattumillu KNI A/S-imut saaffiginnissimallutik ingerlatseqatigiif-

fiup kommunit innuttaasunut immersugassanik assigiinngitsunik tunniussisarneranik suliaqa-

lernissaa anguniarlugu. 

 

KNI A/S-ip nalilersimavaa suliassanik pineqartunik suliaqarnissaq nammineq ajornartorsiu-

taanngitsoq, kisiannili innuttaasut KNI A/S-imik kommunitut isiginnilersinnaanerat pappiala-

nik immersugassanik immersuinermi ikiuuttussatut kiisalu pineqartunut tunngasumik sulianik 

ingerlatsisussatut isiginnilersinnaanerat. Niuertut taamaasillutik sumiiffimmi inuiaqatigiinni 

isumaginninnikkut suliassanut attuumassuteqartutut akisussaasutullu isigineqalersinnaapput, 

ajornartorsiutaasinnaallunilu kommunip suliassaanik tigusinissamut itigartitsinissaq, im-

mersugassanik pappialanik tunniussinerup saniatigut. Tamanna tunngavigalugu maannamut 

KNI A/S-ip kommunini suliassanik tigusinissaq itigartissimavaa.  

 

Siunnersuutip malitsigisaanik Inatsisartut inatsisaanni § 4 imm. 2 

allannguuteqartitsisoqanngilaq: 

 

  ”Imm. 2. Ingerlatseqatigiiffiit ingerlatsissapput tunngaviit suliffeqarfinnut nalinginnaasumik 

niuerneq tunngavigalugu ingerlatsisunut atuuttut malillugit. Tamannattaaq atuuppoq pisortat 

sullissinerat pillugu pisussaaffinnut, Naalakkersuisut pisortat sullissinerat pillugu 

ingerlatseqatigiiffiit Namminersornerullutik Oqartussanut isumaqatigiissuteqarnerisigut 

ingerlatseqatigiiffinnut suliassiissutaannut.” 

 

KNI-ip maannamut pisartutut, KNI A/S inatsisit malillugit tunngaviusut niuernermik 

tunngaveqartumik suliaqarnissamut atuuttut malillugit suliffeqarfimmik ingerlatsinissamik 

pisussaaffeqartoq innersuussutigalugu, kommunip suliassaannik suliaqarnermik 

pisussaaffeqarnissaq itigartissinnaavaa itigartittussaallugulu.  

 

Siunnersuummut Naalakkersuisut nukissiuuteqarnermut immikkoortortap KNI A/S-imit 

avissaartillugu aktiaatileqatigiiffittut nutaatut aggulunneqarnissaannut piginnaatitaanerannut 

tunngassuteqartoq pillugu KNI A/S-ip oqaatigaa, siunertaasoq allassimasoq tassaasoq 

tamakkiisumik naatsorsuutitsigut aqutsinikkullu ersarissuutitsinissap anguneqarnissaa, 

taamaaliornikkut ilaatigut ingerlatseqatigiiffiit immikkoortut  marluk taakkua tamarmik 

immikkut qanoq aningaasaliinernut aamma iluanaarutinik akiliisarnernik il.il. 

periarfissaqarnersut ersarilluinnartunngortinneqassalluni.  

 

Ataatsimut isigalugu KNI A/S-ip akueraa inatsisissatut siunnersuummi tamakkiisumik 

ersarissuutitsinissaq pillugu siunertaasoq, siunnersuutigineqartutut avitsinikkut 

naammassineqassasoq. Kisiannili KNI-p tikkuarpaa KNI-ip 2014-imi upernaakkut 

ataatsimiinnerup nalaani aalajangiiffigisassatut siunnersuut saqqummiunneqartoq 

tunngavigalugu, ersarissuutitsinermut misissueqqissaarneq kukkunersiuisartut 

ingerlatseqatigiiffianit Deloitte-mit piniarneqarsimasoq, siunertarineqarluni 

ingerlatseqatigiiffimmi pitsaanerusumik paasiuminartitsinissap qulakkeernissaanut 

periarfissanik arlaannaannulluunniit attuumassuteqanngitsumik nalilersuisitsinissaq, kiisalu 

ingerlatseqatigiiffiup iluani aningaasanik siunertanut allanut tapiissuteqartoqartarsimanersoq 

paasinarsisinniarlugu. Deloitte misissueqqissaarnermi inerniliivoq, annertuumik 

ersarissuutitsisoqartoq, aningaasaliisarnermut pissarsianullu politikkimik pitsaassusilinnik 

tunngaveqartumik oqaasertaliisoqarnissaanik qulakkeerisumik, nioqqutissanut 

nukissiuutinullu immikkoortortani aningaasanik nuussisoqartarsimanngitsoq 

tapiissuteqartoqartarsimananilu. Tamanna nassuiaatini nalinginnaasuni 

paasissutissiissutigineqartariaqartoq KNI isumaqarpoq. 

 

Naalakkersuisut ilisimavaat akimut ersittumik ingerlatsineq pillugu kukkunersiuisut Deloitte-

kkut nalilersuinerat maluginiarlugulu KNI assut angusaqarsimasoq aaqqissuussaanikkut kon-

toplan-imi aaqqissuussinermini, immikkoortortanut immikkoortitserinermini aammalu naats-

orsuuserinermilu aaqqissuussinermini, ingerlatseqatigiiffissuarmi ingerlatat assigiinngitsut 

immikkoortissinnaanngorlugit.  

 

KNI-p oqaatigaa inatsisissatut siunnersuummut nassuiaatini paasissutissiissutigineqartoq, 

nassuiaatini nalinginnaasuni immikkoortut 3,4 & 6 naapertorlugit avitsineq 

aningaasaqarnikkut sunniuteqassanngitsoq.  Tamanna KNI-p isumaa naapertorlugu 

kukkuneruvoq. Inatsisissatut siunnersuut aningaasaqarnikkut sunniuteqartussaavoq imatut 

ilusilinnik: 

 

1. Avitsinermut atatillugu ataasiaannartumik aningaasartuutit. 

2. Ingerlatseqatigiiffissuup aaqqissugaanerani ataatsimoortumi allaffissornikkut 

sunneeqatigiissitsinerup annaaneqarnerani aningaasartuutaanerusussat ataavartussat. 

3. Ingerlaavartumik aningaasartuutaanerulertussat aningaasanik tigoriaannarnik 

attartortarnerni ataatsimut.  

KNI naliliivoq ataasiartumik aningaasartuutissat minnerpaamik 1 mio. koruuninik 

annertussuseqassasut. Aningaasartuutini ilaapput ilaatigut ingerlatseqatigiiffimmik nutaamik 

pilersitsinissamut inatsisilerituumik ikiorteqarneq, ilaatigut   KNI A/S-ip aningaasaqarnikkut 

isumaqatigiissutaasa tamarmik isumaqatiginninniutigineqaqqinnissaannut inatsisilerituumik 

ikiorteqarneq, tassami taakkua KNI aggulunneqassappat, taamaattoqanngippat 

akiligassanngortussaammata. Tassunga ilanngutissaaq isumaqatigiissutinut atugassarititaasut 

ajornerulernerisa malitsigisaanik aningaasartuuteqarsinnaanerup aarlerinaateqarnera, tassami 

ingerlatseqatigiiffiit aggulunneqartut akiitsortinneqarsinnaanerat allannguuteqanngitsumik 

aningaaseriviit isigissagaat, KNI-p naatsorsuutiginngilaa. 

 

KNI naliliivoq allaffissornikkut ataatsimoornermi iluaqutissarsiaasartut annaaneqassasut, 

siulersuisut marluk, pisortaaqatigiit marluk aningaasarsiaqartinneqarnissaasa kiisalu 

ingerlatseqatigiiffinni marlunni kukkunersiuisarnissap pisariaqartinneqarnerisa 

malitsigisaanik, minnerpaamik 3 mio. koruuninik ataavartumik 

aningaasartuuteqarnerulernermik malitseqassasut. Tassunga ilanngutissapput pisortat ataanni 

sunneeqatigiissitsisarnernut annaaneqartunut aningaasartuutissat, taamatuttaaq 

millionilikkaanik aningaasartaqartussatut missiliorneqartut. 

 

Agguluineq kukkunersiuinermut eqqartuussissuserisunullu arlalinnik 

aningaasartuuteqartitsissasoq Naalakkersuisut isumaqatigaat aammalu KNI A/S-ip 

ataasiaannartumik aningaasartuutissat annertussusaannik naliliinera  aningaasaqarnikkut 

sunniutaasussat pillugit nassuiaatini nalinginnaasuni immikkoortumi ilanngunneqarpoq.    

 

Siunnersuut imminermini agguluinerusinnaasup akuerineqarnissaa pillugu 

aalajangernissamut tunngavissaasinnaanngitsoq Naalakkersuisut isumaqatigaat. Taamatut 

aalajangerneq tamanna pillugu ingelatseqatigiiffinnut inatsimmi maleruagassat 

tunngavigalugit pisussaavoq. Tamanna ilaatigut isumaqarpoq, ataatsimeersuarnermi 

avitsinissap akuerineqarnissaa pillugu aalajangertoqarsinnaalinnginnerani, siulersuisut 

naatsorsuutinik malinnaatitanik aamma avitsinissamut pilersaarummik 

missingersuutitaqartumik aamma kukkunersiuisumit nalunaarutitaqartumik 

saqqummiussissasut.     

 

KNI A/S-imi siulersuisut aningaasarsiaat 2015-imi 1,4 mio. koruuninik aammalu 

pisortaqarfimmi aningaasarsiat 2,583 mio. koruuninik annertussuseqarput. Avitsernermi 

siunertaasoq tassaavoq, ingerlatsinerup pitsanngorsarneqarnissaanut tunngavissiiniarluni, 

ingerlatsinerup aammalu orsussamik niuerutiginninnermi aqutsinerup 

aallunneqarnerulernissaat. Tamanna immikkut aqutsisoqarnissaanik pisariaqartitsiviuvoq, 

taamaalillunilu siulersuisunut pisortaaqatigiinnullu immikkut 

aningaasartuuteqarfiusariaqarluni. Taamaattoq orsussaarniarnermi avissaartinneqartumi 

pisortaaqatigiinnut siulersuisunullu akissaatit aningaasarsiallu KNI A/S-imi 

aningaasartuutaasunit annikinnerujussuusussaasut Naalakkersuisut naatsorsuutigaat 

aammalu 2 mio. koruuninik annertussuseqassasut missiliorneqarlutik. KNI A/S-imi 

nukissiuutinik niuernermi pisortamut aningaasarsiat sipaarneqarsinnaassapput, taamatullu 

KNI A/S-imi siulersuisut amerlassusaat naleqqussarneqarsinnaassalluni, tassami taakkua 

nukissiutinik niuernermut immikkoortortap avissaartinneqareernerata kingorna 

piginnaasaqarfiit assigiit piginnaasarisussanngortussaavaat. Tunuarsimaarnertaqartumik, 

ingerlatseqatigiiffiup nutaap pilersinneqareernerata kingorna ingerlatseqatigiiffinni marlunni 

pisortaaqatigiinnut siulersuisunullu akissaatit aningaasarsiallu 1. mio. koruuninik 

annertussuseqassasut naliliisoqarpoq.   

   

Taamaattumik nassuiaatini nalinginnaasuni aningaasaqarnikkut allaffissornikkullu 

sunniutaasussat pillugit immikkoortoq tamakkiisumik nassuiaaviunngitsoq Naalakkersuisut 

isumaqatiginngilaat. Avitsineq pillugu akuersinissaq pillugu aalajangiisoqarpat 

taamaattoqassappallu, aningaasaqarnikkut allaffissornikkullu sunniutaasussat aatsaat 

paasinarsisinneqarsinnaasut sillimaffigineqassaaq. 

 

KNI naliliivoq ingerlatseqatigiiffimmut maannakkut aningaasanik attartugassaqartitsinermi 

atugassiissutaasut ingerlatseqatigiiffimmik avitsinermi atugassarititaasut 

allannguuteqartinnagit ingerlatiinnarneqarsinnaanngitsut, kisianni ataatsimoortillugit ernianut 

aningaasartuutit qaffakkiartornerannik malitseqassasoq. KNI paasissutissiivoq Deloitte-p 

naliliineq taanna akimut ersittumik ingerlatsineq pillugu nalunaarusiamini isumaqatigigaa. 

Aningaasartuutaanerusussat annertussusaasa missiliorneqarnissaat ajornartoq KNI 

isumaqarpoq, kisianni paasissutissiilluni maannakkut aningaasanik attartugassaqartitsinermi 

pisariaqartinneqartut erniaasa 1 %-imik qaffannerat 7-8 mio. koruuninik akeqassasoq, 

taannalu nioqqutissani akigititanut ilanngunneqartussaalluni. 

 

Naalakkersuisut akimut ersittumik ingerlatsineq pillugu nalilersuineq kukkunersiuisunut De-

loitte-ikkunnit suliaasoq ilisimavaat tassani oqaatigineqarmat KNI siuarsimalluartoq ani-

ngaasarsiornikkut ingerlatsinermi kontoplan-ip aaqqissuussaanerani, immikkoortortakkaar-

tumillu aaqqissuussinermini, naatsorsuuserinermut atatillugu, taamalu ingerlatsivinnik im-

mikkoortitsinissamik isumaginnissinnaalluni. 

 

Ingerlatseqatigiiffimmik avitsinerup kingorna akiligassaqarfiit naliliinerat aallaaveqassaaq 

aningaasaatinik aamma isaatitsinermik ingerlatseqatigiiffinni naliliinernik, avitsinerup 

kingorna pilersinneqartunik. Taamaattumik siumoortumik eqikkaasoqarsinnaanngilaq avitsi-

neq erniat qaffannerannik aningaasanillu attartortarnermut aningaasalersuisarnermullu 

aningaasartuutit qaffassanersut imaluunniit taamaattoqassannginnersoq. Uuliaarniarnermik 

ingerlatseqatigiiffimmi sinneqartoorfiusartumi isiginiaanerusumik ingerlatsineq assersuuti-

galugu pitsaasumik akiliisinnaassutsimik naliliinermik kinguneqassaaq, taamalu aningaasa-

lersuinermut aningaasartuutinik appasinnersunik.  

KNI allappoq Deloitte akimut ersittumik ingerlatsineq pillugu nalilersuinermi naliliisoq, 

ingerlatseqatigiiffiup nioqqutissanut nukissiuutinullu immikkoortortaasa nammineerlutik 

oqimaaqatigiissitsiviusumik aamma aningaasat ingerlaarnerannik naatsorsuiffiusartumik   

KNI A/S-ip ataani holdingselskab-itut ingerlatseqatigiiffittut immikkoortortaasutut 

namminersortutut allanngortinneqarnerisigut akimut ersittumik ingerlatsineq 

nukittorsarneqarsinnaasoq 

Periaatsimi taamaattumi ingerlatseqatigiiffup maanna aningaasanik tiguriaannarnik peqarnis-

samut isumaqatigiissutai innarlerneqassanngillat. KNI ilisimatitsivoq ingerlatseqatigiiffiup 

allanngortinneqarnera allaaserineqartutut minnerpaamik ½ mio. kr.-inik akeqassasoq. 

 

Siunnersuutigineqartutut ingerlatseqatigiiffissuup allanngortinneqarnera marlunnik alli-

usunik ingerlatseqatigiiffilerlugu aamma avitsinerup inernerisinnaavaa. Naggataagullu si-

unissami KNI A/S aaqqissuussaanissaani apeqqutaassaaq aaqqissuussinerit qanoq ittut in-

gerlatseqatigiiffimmut inuiaqatigiinnullu iluaqutaassanersut. Tamatumani pisariaqarpoq na-

lilersuisoqarnissaa ajoqutaasussanik pitsaaqutissanillu, qanimut Naalakkersuisut aamma 

KNI A/S-ip suleqatigiinnerisigut.  

 

Kiisalu KNI-ip oqaatigaa Deloittes-ip nalileraa KNI angusaqarluareersimasoq aaqqissuussa-

mik ingerlatsinermi naatsorsuuserinermut pilersaarusiornermini, kontoplan-imik, immik-

koortortakkaartumik aaqqissuussinermini aamma immikkoortut allat naatsorsuuserinermi 

aaqqissuunneqarneranni, taamalu ingerlatseqatigiiffiup avinneqarneratigut naatsorsuutitsigut 

aaqqiissutissanik suliaqarsinnaalereerluni. Allatut oqaatigalugu ingerlatsiviup nammineq ilua-

ni suliat ”akimut ersinnerat" atuutereerpoq. KNI-p oqaatigaa ingerlatsiviup iluani pissutsit 

akimut ersinnerat tunngaviusinnaasoq nalunaarusiortarnermut kukkunersiuisunut akuerineqar-

tunik, tassuunalu ingerlatseqatigiiffiup akimut ersittuunissaanik kissaatit naammaginartumik 

naammassineqarsinnaasut.   

 

Ingerlatseqatigiiffinnut inatsisit malillugit avitsineq piviusunngortinneqarnissaanut, 

siulersuisut naatsorsuutinik malinnaatinneqartunik suliaqarnerisigut aamma avitsinissamut 

pilersaarummik missingersuutitaqartumik aamma kukkunersiuisumit nalunaarutitaqartumik 

suliaqarnissaat pisariaqarpoq. Taamaattumik suliaqarneq KNI-imi immikkoortortat 

ingerlatallu akornanni naatsorsuutitsigut avissaarsimatitsilluni ingerlanneqareersoq, 

siulersuisut KNI-p suliffissuani aaqqissuussaanikkut allanngortitsisoqarnissaanut 

ataatsimeersuarnermi akuerineqartussamik aalajangiinissamut tunngavissanik 

suliaqarnissaannut aallaaviusussaavoq. 

Siunnersuummi aalajangersakkanut ataasiakkaanut nassuiaatit 

 

§ 1-imut 

 

Nr. 1-imut 

 

§ 2, imm. 1-imut 

Aalajangersakkap § 2, imm. 1-imi atorunnaarneratigut peerput imaatigut nassiussanik aamma 

ilaasunik assartuineq nunaqarfinnut nunaqarfinniillu, suliffissaqartitsiniarnermi sulini-

utaasartut kiisalu tunitsivinnik nioqqutissiorfinnillu pilersitsisarnerit imaluunniit ingerlatsine-

rit, KNI A/S-ip suliffeqarfittut ingerlatsinerani tunngaviusuniit. Aalajangersakkap inger-

latseqqippaa KNI A/S-ip niuernermik tunngavilimmik ingerlatsinera nioqqutissanik amer-

lasuunngorlugit aamma ataasiakkaartunik nioqquteqarnera, aamma allatigut niuernermik 

tunngavilimmik ataqatigiissumillu ingerlatsineq malittarisassani aalajangersagaasut naapertor-

lugit.  

  

§ 2, imm. 2-imut 

§ 2, imm. 2 allannguuteqartinnagu ingerlateqqinneqassasoq siunnersuutigineqarpoq. 

Aalajangersakkami aalajangersarneqarpoq KNI A/S-ip suliffeqarfiit allat suleqatigalugit 

aammalu allanik taaguuteqarluni, ingerlatseqatigiiffinni immikkoortortaqarfiusuni 

tamakkiisumik ilaannaasumilluunniit pigineqartuni suliaqarneq pineqartoq ingerlassinnaagaa. 

 

§ 2, imm. 3-imut 

§ 2, imm. 3-imi maannakkut § 2, imm. 3-imi aalajangersagaq atuuttoq ingerlateqqinneqarpoq 

allannguutaatinneqarluni imaatigut usinik ilaasunillu assartuussineq kiisalu 

suliffissaqartitsiniarnermik siuarsaasunik iliuuseqarnissaq, ilanngullugit aamma tunitsivinnik 

tunisassiorfinnillu pilersitsinissaq atuutsitsinissarlu pillugit isumaqatigiissuteqarnissamut KNI 

A/S pisussaaffeqassanngitsoq. KNI A/S-ip nioqqutissanik ulluinnarni atugassanik, 

inuussutissarsiornermi sakkutinik, kiisalu ikummatissamik imerpalasumik il.il. pilersuilluni 

pisortani kiffartuussinissaq pillugu atugassarititaasut niuernermik tunngaveqartut 

tunngavigalugit isumaqatigiissuteqarnissamut pisussaaffeqarnera, maannakkut § 2, imm. 3-

imi aalajangersagaq malillugu maannakkutut ingerlaannarpoq. 

 

Atugassarititaasut niuernermik tunngaveqartut maannakkutut malitsigissavaat KNI A/S 

ilaatigut aningaasartuutinut pisariaqartunut, isumaqatigiissuteqarnermi 

ingerlatseqatigiiffimmut pisussaaffiliunneqartunut matussusiivigineqassasoq, ilaatigullu 

naleqquttumik iluanaaruteqarnissamik naatsorsuisinnaassasoq.  

 

§ 2, imm. 4-imut 

§ 2, imm. 4-imi oqaasertaliinissamut siunnersuutigineqartumi, suliassanik allanik, najukkami 

KNI A/S-ip ingerlataqarfigisaanni, inuiaqatigiinnut nalinginnaasumik pingaaruteqartunik, 

atugassarititaasut niuernermik tunngaveqartut tunngavigalugit isumaqatigiissuteqarnissamut 

KNI-p suliffissuani ingerlatseqatigiiffiit pisussaaffilernissaannut Naalakkersuisut 

periarfissinneqarput. Suliassat pineqartut tassaassapput nunaqarfinni illoqarfinnilu KNI A/S-

imut isumagitinnissaaat pissusissamisoortut, tassani KNI A/S sumiiffinni pineqartuni 

suliassanik isumaginnissinnaanissamut suliffeqarfinni naleqqunnerpaajusutut isigineqarluni. 

Aalajangersakkami aamma assersuutigalugu aningaasanik pilersuineq, umiarsualivimmi 

oqartussaaneq, allakkerisarneq, qulimiguulinnut mittarfimmik ingerlatsineq ilaalu 

ilanngullugit pillugit inuiaqatigiinni suliassat pingaaruteqartut isumagineqarnissaat 

qulakkeerniarlugu pisariaqarsimappat, allanut Namminersorlutik Oqartussanit allaanerusunut 

atugassarititaasut niuernermik tunngaveqartut tunngavigalugit isumaqatigiissuteqarnissamut 

pisussaaffiliineq pineqartunut ilaavoq. 

 

Nr. 2.-imut  

 

§ 3 a, imm. 3-imut  

Ingerlatseqatigiiffinnut inatsisini aalajangersakkat nalinginnaasut Kalaallit Nunaanni 

atuutsinneqartut aamma KNI A/S-imut Namminersorlutik Oqartussanit 100 %-imik 

pigineqartumut, atuupput. Ingerlatseqatigiiffinnut inatsisini Kalaallit Nunaanni 

aktiaatileqatigiiffinnut maleruagassani atuuttuni aktiaatileqatigiiffiit pillugit inatsisip Kalaallit 

Nunaannut atuutsinneqalernissaa pillugu kunngip peqqussutaa 27. juni 2008-imeersoq 

malinneqarpoq.  

 

Inatsisartut peqqussutaanni § 1, imm. 5 naapertorlugu malittarisassanut allannguutit, KNI-ip 

suliffissuani ingerlatseqatigiiffinni aktiaatinit aningaasaatit qaffatsinnissaannik imaluunniit 

aktiaatinik aningaasaatit annikillisinnissaannik kinguneqartussat, akuerinissaannut 

aalajangiisinnaatitaaneq aktiaatileqatigiiffinnut inatsit malillugu ataatsimeersuarnermut 

suliakkiunneqartoq Naalakkersuisuniippoq. § 1, imm. 5-imi aalajangersakkami atuuttumi 

taamaalilluni ingerlatseqatigiiffimmi aningaasaatinut tunngasut naleqqussarneqarnissaanissaat 

periarfissinneqarpoq. Naleqqussaanerit pisinnaassapput tunisinikkut, kattutsitsinikkut, 

agguluinikkut, pigisanik ilassusiinikkut, aningaasaatit appartinnerisigut il.il. 

 

Avitsisinnaaneq pillugu aalajangiineq, avitsinissamut pilersaarut aamma avitsinissamut 

nassuiaat tunngavigalugit siulersuisunit aalajangiiffigineqassaaq. Avitsinissami 

malittarisassani allannguuteqartitsinissaq pisariaqarpoq, aammalu ataatsimeersuarnermi 

akuerineqassalluni, tassani tamanna pillugu aalajangerneq Naalakkersuisunit 

aalajangiiffigineqassalluni. Kisianni nukissiuutinik nioqquteqarnermut immikkoortortap 

ikummatissamik imerpalasumik tuniniaanermik suliaqarnerata avissaartinneqarnera aamma 

ingerlatat aggulunneqartut aallarniutissatut akiliutigalugit nutaamik 

aktiaatiliuteqatigiiffiliorneq pillugit aalajangernissaq annertuujuvoq, taamaattumik 

agguluinnissaq naleqquttoq aningaasaqarnikkut misissueqqissaarnerup takutippagu, 



 20 

Naalakkersuisut tamatumunnga Inatsisartunit tapersiinissap qulakkeernissaa 

kissaatigisimavaat.  

 

Nukissiuutinik nioqquteqarnermut immikkoortortap aggulunneqarnerani aallarniutissatullu 

akiliutigineqarluni aktiaatileqatigiiffimmik nutaamik pilersitsinermi, ingerlatseqatigiiffik 

nutaaq taanna nukissiuutinut tunngasumik immikkoortortamut tunngatillugu 

isumaqatigiissutinut tunngasuni tamaginni nalinginnaasumik pisussaasuulissaaq, tassani 

ilaalluni ikummatissamik imerpalasumik pilersuisussaatitaaneq. Peqatigisaanik KNI A/S 

Kalaallit Nunaanni ikummatissamik imerpalasumik tuniniaasarneq pillugu 

kiffartuunneqarnissamut isumaqatigiissut malillugu, kiffartuussinissamut isumaqatigiissummi 

pisussaaffeerutsinneqassaaq. 

 

§ 3 a, imm. 4-imut 

Aalajangersagaq isumaqarpoq § 1, imm. 6-imi aamma § 3 a, imm. 1-imi aamma 2-imi aamma 

aktiaatileqatigiiffik KNI A/S-imi nukissiuutinut immikkoortortamik avitsinermi 

pilersinneqartoq, pineqartunut aamma ilaasoq. § 1 imm. 6-imi aamma § 3 a imm. 1-imi 

aamma 2-imi aalajangersakkat KNI A/S pillugu Inatsisartut peqqussutaata 

allannguuteqartinneqarnissaa pillugu Inatsisartut peqqussutaanni nr. 1, 31. maj 2001-

imeersumi ilanngunneqarput. (Aktiaatinik il.il. nioqquteqarsinnaanermut piginnaatitsineq). 

Tassunga nassuiaatit innersuussutigineqassapput.   

 

§ 3 a-imi imm. 3-imut nutaamut siunnersuuteqarnermi erseqqissarneqarpoq, KNI-ip 

ingerlatseqatigiiffissuani aaqqissuussaanikkut ineriartortitsinermik ingerlatsinissamik 

Naalakkersuisut piginnaatitaanerannut, ingerlatseqatigiiffiit immikkoortortaqarfiusut § 1, 

imm. 3-imi allassimasut saniatigut, aktiaatileqatigiiffik agguluinermi pilersinneqartussaq 

aamma pineqartunut ilaasoq. KNI-ip suliffissuani aaqqissuussaanikkut ineriartortitsinermik 

ingerlatsinissamik Naalakkersuisut piginnaatitaaneranni, aktiaatileqatigiiffimmi 

nukissiuutinut immikkoortortap aggulunneqarnerani pilersinneqartuni aktiaanik 

tamakkiisumik ilaannaasumilluunniit tunisisarneq, § 3 a-imi aalajangersagaq malillugu 

pineqartunut ilaassaaq. Namminersorlutik Oqartussat aalajangiisuusumik 

sunniuteqarunnaarpata, assersuutigalugu amerlanerussuteqarnerminik tunisinermini, 

maleruagassat atuutereersut malillugit, peqqussut taamaalilluni ingerlatseqatigiiffimmut 

tassunga atuukkunnaassaaq.   

 

§ 2-imut 

 

Siunnersuutigineqarpoq Inatsisartut inatsisaat ulloq 1. januar 2017 atuutilissasoq. 


